
FAKULTATEAREN LEHIAKETA INSTAGRAMEN

Martxoan lehiaketa bat egin dugu Instagramen, 
parte hartu nahi zuten fakultateko ikasleei zuzendu-
takoa. “Iturriko ura kontsumitu, ez kutsatu eta, 
gainera, aurreztu” gaitzat hartuta, ikasleek edozein 
argazki/eduki partekatu ahal izan dute Instagramen. 

Horri esker, iturriko ura kontsumitzea sustatu da eta 
fakultateko lehen solairuko komun mistoetako 
iturriak ezagutarazi ditugu; botilak erosoago bete 
ahal izateko iturriak dira.

Inés Herreros, Kazetaritzako hirugarren mailako 
ikaslea, eta Begoña Cordero, Publizitate eta Harre-
man Publikoetako laugarren mailako ikaslea, izan 
dira irabazleak.  

Eskerrik asko parte hartu duzuen guztioi!

Gainera, lehiaketa honek eragina ere izan du. Fakultate barruko makinetan erosi diren 
botila kopurua zenbatu dugu, kanpainaren aurretik eta ondoren. Lehiaketaren aurretik, 
otsailaren 15etik 26ra, guztira 796 ur botila erosi ziren (batez beste 79,6 botila eguneko); 
lehiaketa egin ondoren, aldiz, martxoaren 15etik 26ra, 630 botila kontsumitu dira (batez beste 
70 botila eguneko), % 12 botila gutxiago eguneko.

Bidenabar, posta elektroniko bidez bi galdetegi egin dira, kanpainaren aurretik eta ondoren, 
ur kontsumoari dagokionez ikasleen ohituren berri izateko; hona hemen lortu ditugun 
datu nagusiak:

1. -  Ikasleen erdiak iturriko ura kontsumitzen dute, eta % 25ek iturriko zein botilan erositako 
ura kontsumitzen dute. Ez ahaztu EAEn iturriko uraren kalitatea bikaina dela, eta kontrol 
zorrotzak egiten zaizkiola.

2. - Botila erosten duten ikasleen % 65 inguruk botila berbera erabiltzen dute iturriko urarekin 
betetzeko. Botilak berrerabiltzea ez da komeni, eta, eginez gero, hobe da ahal bezain gutxien 
egitea; izan ere, botila horiek behin erabiltzeko ekoizten dira, eta denbora luzez erabiliz gero 
gerta daiteke botila hondatzea eta geuk, azkenean, mikroplastikoak irenstea. 
https://www.nationalgeographic.com.es/ciencia/detectan-micro-
plasticos-90-agua-embotellada_14456

Horregatik, iturriko ura altzairu herdoilgaitz, beira edo horretarako berariazko plasti-
kozko botiletan kontsumitzea gomendatzen dugu. Gogoratu fakultateko lehen solairuko 
komun mistoetan botilak errazago betetzeko iturri egokituak ditugula.

3. - Ikasleen % 90 inguruk ez dute inoiz fakultateko makinetatik ura erosi, edo behin baino ez 
dute erosi.

Nabarmendu behar dugu galdetegian parte hartu zutenen kopurua nahiko altua izan dela: 
161 ikaslek erantzun zuten lehiaketaren aurretik, eta 102 ikaslek lehiaketaren ondoren.

URAREN NAZIOARTEKO EGUNA – MARTXOAREN 22A

Hemen kalitatezko ura daukagun arren, tamalez ez da
gauza bera gertatzen planetako beste txoko batzuetan. 
Horregatik, urtero, martxoaren 22an, Uraren Nazioarteko
Eguna ospatzen da, eta aurten Uraren Garrantzia
nabarmendu nahi izan da. Ura ezinbestekoa da bizitzeko, 
eta garrantzitsua da den-denok baliabide preziatua aintzat 
hartzea eta ez mespretxatzea. 

Horregatik, Nazio Batuen Erakundeak aurten, 2021ean, Uraren Nazioarteko Egunean, uraren garrantzia bost 
ikuspegi desberdinetatik nabarmendu nahi izan du

1. Ur iturriak: baliabide hidriko naturalak eta ekosistemak.
2. Azpiegitura hidraulikoak: biltegiratzea, tratamendua eta hornidura.
3. Urari lotutako zerbitzuak: edateko ura, saneamendua eta osasun zerbitzuak.
4. Ura ekoizpen eta jarduera ekonomikorako intsumo gisa: elikadura eta nekazaritza, energia eta industria, enpre-
sak eta enplegua.
5. Uraren gizarte eta kultura alderdiak: aisialdi ezaugarriak, ezaugarri kultural eta espiritualak.

Hona hemen bi bideo interesgarri:
2021eko Uraren Nazioarteko Eguna: Zein da uraren balioa?  https://youtu.be/iL9FXzcTD0E 
Urari buruz jakin beharreko 10 datu: https://youtu.be/ggCmDPS50K0

Uraren Nazioarteko Egunaren webgunera esteka: https://www.worldwaterday.org/

URA BURTSAN

Nasdaq Veles California Water Index konpainia burtsan kotizatzen hasi da; hau da, Kaliforniako ura burtsan dago. Nabarmendu behar da estatu 
horrek ezaugarri jakin batzuk dituela, kontuan hartu beharrekoak. Alde batetik, urteen poderioz uraren prezioak izugarri egin du gora, eskasia 
izan delako eta ingurumen egoerak okerrera egin duelako; faktore horiek, bidenabar, gero eta hedatuago daude mundu osoan. Kapitalis-
moaren irudikapenik nagusienetako bat ere bada, eta askotan maila globaleko joerak iragartzen ditu.

Gerokoen merkatua da benetan kotizatzen dena, hau da, ura erabiltzeko eskubideak erosi edo saltzeko kontratuak egitea, horri esker posible 
baita orainalditik prezioa, kopurua eta tratua iraungitzeko data adostea. 

Berez, indize hau burtsan sortzean lortu nahi da uraren prezioa gainbegiratuta egotea eta parte hartzaileentzat gardenagoa izatea. Gainera, 
irakurketa positiboa ere egin daiteke; izan ere, pizgarri bat izan daiteke ura modu efizienteagoan erabiltzeko eta, horren preziatua denez, uraren 
kontserbaziorako tresna ere izango litzateke, interes handiagoz zainduko litzatekeelako.

Arazoa da ura gerokoen merkatuan kotizatzen jartzean uraren gaineko interesa ez dela bene-benetan behar duten horiengan soilik pizten, 
esaterako, nekazariengan; aitzitik, gonbidatu berriak ere agertzen dira; hots, espekulatzaileak. Ur horren erabilera errealean interesatutako 
erosleak eta burtsako espekulatzaileak bereizteko modu bakarra da likidazioaren ehuneko erreala eta entregaren ehuneko erreala antzema-
tea, kontuan hartuz, oro har, bolumenaren % 2 baino ez dela fisikoki entregatzen (nekazariak), eta gainerako % 98a espekulazioan erabiliko 
litzateke.

Iturriak: 
https://www.lavanguardia.com/comer/tendencias/20210119/6184762/lado-positivo-agua-cotizar-bolsa.html
https://www.naiz.eus/eu/info/noticia/20210322/el-ano-en-el-que-el-agua-empezo-a-cotizar-en-bolsa
https://www.dw.com/es/el-agua-en-la-bolsa-de-valores-protecci%C3%B3n-o-especulaci%C3%B3n/a-55998251 


